
REPUBLIKA E SHQIPËRISË

KOMISIONI QENDROR I ZGJEDHJEVE

___________________________________________________________________

V E N D I M

PËR MIRATIMIN E MODELEVE TË KANDIDIMIT, QË
 DO TË PËRDOREN NË ZGJEDHJET PËR ORGANET E QEVERISJES VENDORE TË  DATËS 8 MAJ 2011

Komisioni Qendror i Zgjedhjeve në mbledhjen e datës 16.02.2011, me  pjesëmarrjen e:

Arben

RISTANI-



Kryetar

Hysen

OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:
OBJEKT:
Miratimin e modeleve të kandidimit, që do të përdoren në zgjedhjet për organet e qeverisjes vendore të datës 8 maj 2011.
 BAZA LIGJORE: 
Neni 21, pika 1 dhe 2, neni 67, neni 70 pika 3, neni 71 dhe neni 72, neni 165 pika 2 dhe pika 3 e ligjit Nr. 10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike: 

V Ë R E N

Në zbatim të detyrimeve të parashikuara nga neni 67, pika 1, të Kodit Zgjedhor,  për zgjedhjet për organet e qeverisjes vendore, kandidatët për Kryetar Komune apo Bashkie regjistrohen në KZAZ-në që mbulon njësinë e qeverisjes vendore. Në nenin 72, pika 2, germa a, parashikohet se një nga dokumentet e kandidimit është edhe lista e plotë e kandidatëve, e cila firmoset nga kryetari i partisë ose në rastin e zgjedhjeve për organet e qeverisjes vendore nga një person i autorizuar prej tij. Në nenin 165, parashikohet se anëtarët e këshillave të bashkive dhe komunave zgjidhen në bazë të listave shumemërore  të paraqitura nga partitë politike, koalicionet, ose të kandidaturave të propozuara nga zgjedhësit. Gjithashtu, parashikohet se partitë politike të regjistruara si koalicion në KQZ, paraqesin vetëm një kandidat të përbashkët për Kryetar Bashkie e Komune. Në zbatim të këtyre dispozitave, janë hartuar Modeli -01: Kërkesë e partisë për regjistrimin e kandidatit për Kryetar Bashkie/Komune; Modeli -02: Kërkesë e partive pjesëtare të koalicionit, për regjistrimin e kandidatit për Kryetar Bashkie/Komune; Modeli -05: Deklaratë e kandidatit të propozuar nga partia që gëzon të drejtën dhe vullnetin për të kandiduar; Modeli -06: Deklaratë e kandidatit të propozuar nga partitë, pjesëtare të koalicionit që gëzon të drejtën dhe vullnetin për të kandiduar; Modeli -10: Kërkesë për regjistrimin e listës shumemërore të kandidatëve për Këshillin e Bashkisë/Komunës.
Në nenin 70 të Kodit Zgjedhor, parashikohet e drejta e një grupi zgjedhësish për të formuar një grup nismëtar. Grupi nismëtar përbëhet nga të paktën 9 zgjedhës nga zona zgjedhore përkatëse dhe në zgjedhjet për organet e qeverisjes vendore, regjistrimi bëhet në KZAZ-në që mbulon zonën zgjedhore. Po në këtë KZAZ, grupi nismëtar paraqet kërkesën për regjistrimin e kandidatit, shoqëruar me deklaratën e kandidatit që gëzon të drejtën dhe vullnetin për të kandiduar, certifikatën e lindjes, deklaratën personale të kandidatit që nuk mbështet subjekt tjetër zgjedhor si dhe listën e zgjedhësve që mbështesin kandidatin e propozuar nga zgjedhësit, partia ose koalicioni. Në nenin 71, parashikohet procedura e mbledhjes së nënshkrimeve nga ana e zgjedhësve, të cilët mbështesin kandidatin. Në zgjedhjet për organet e qeverisjes vendore, këto nënshkrime, depozitohen përpara nëpunësit të KZAZ-së ose noterit. Në zbatim të këtyre përcaktimeve janë hartuar Modeli -03: Për regjistrimin e komitetit nismëtar; Modeli -04: Kërkesë për regjistrimin e kandidatit të propozuar nga zgjedhësit në Zonën Zgjedhore Bashkia/Komuna; Modeli -07: Deklaratë e kandidatit të propozuar nga zgjedhësit që gëzon të drejtën dhe vullnetin për të kandiduar; Modeli -08: Deklaratë e kandidatit të propozuar nga zgjedhësit që nuk do të mbështetet apo nuk do të mbështesë asnjë subjekt tjetër zgjedhor; Modeli -09: Deklaratë e zgjedhësit që mbështet kandidatin përpara nëpunësit të KZAZ-së; Modeli -11: Lista e zgjedhësve që mbështesin kandidatin e propozuar nga zgjedhësit/partinë/koalicionin. 
Në nenin 72 të Kodit Zgjedhor përcaktohet se, dokumentet e kandidimit duhet të jenë në përputhje me kërkesat e Kodit Zgjedhor dhe sipas formës së përcaktuar në udhëzimet e KQZ-së si dhe të dhënat që duhet të përmbajnë dokumentet e kandidimit. 
PËR KËTO ARSYE

Komisioni Qendror i Zgjedhjeve, bazuar në nenin 21, pika 1 dhe 2, nenin 67, nenin 69, nenin 70 pika 3, nenin 71, nenin 72, nenin 165 pika 2 dhe pika 3 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.

V E N D O S I

1. Për zgjedhjet për organet e qeverisjes vendore, të datës 8 maj 2011, të miratojë modelet e dokumentacionit të kandidimit si mëposhtë: 

a. Model 01: Kërkesë e partisë për regjistrimin e kandidatit për Kryetar Bashkie/Komune;
b. Model 02: Kërkesë e partive pjesëtare të koalicionit, për regjistrimin e kandidatit për Kryetar Bashkie/Komune;
c. Model 03: Kërkesë për regjistrimin e Komitetit Nismëtar; 
d. Model 04: Kërkesë për regjistrimin e kandidatit të propozuar nga zgjedhësit në Zonën Zgjedhore Bashkia/Komuna;
e. Model 05: Deklaratë e kandidatit të propozuar nga partia që gëzon të drejtën dhe vullnetin për të kandiduar;
f. Model 06: Deklaratë e kandidatit të propozuar nga partitë, pjesëtare të koalicionit që gëzon të drejtën dhe vullnetin për të kandiduar;
g. Model 07: Deklaratë e kandidatit të propozuar nga zgjedhësit që gëzon të drejtën dhe vullnetin për të kandiduar;
h. Model 08: Deklaratë e kandidatit të propozuar nga zgjedhësit që nuk do të mbështetet apo nuk do të mbështesë asnjë subjekt tjetër zgjedhor;
i. Model 09: Deklaratë e zgjedhësit që mbështet kandidatin përpara nëpunësit të KZAZ-së;

j. Model 10: Kërkesë për regjistrimin e Listës Shumemërore të kandidatëve për Këshillin e Bashkisë/Komunës;

k. Model 11: Lista e zgjedhësve që mbështesin kandidatin e propozuar nga zgjedhësit/partinë/koalicionin;

l. Model 12: Procesverbal i dorëzimit të dokumenteve të kandidimit.

2. Ky vendim hyn në fuqi menjëherë.

